
Asunto: Medidas para favorecer o uso responsable e o aforro de auga nas 
instalacións universitarias 

 

Estimada comunidade universitaria: 

A Universidade de Vigo mantén un firme compromiso coa sustentabilidade, coa 

xestión eficiente dos recursos e co uso responsable da auga nas súas 

instalacións. 

Ante a situación actual das reservas de auga e en liña coas recomendacións 

trasladadas polo Concello de Vigo, desde a Vicerreitoría de Infraestruturas, 

Enerxía e Mobilidade queremos reforzar as boas prácticas de aforro e promover 

unha serie de actuacións preventivas nos centros e instalacións universitarias de 

Vigo. 

Neste sentido, establécense as seguintes indicacións: 

1. Revisión das instalacións. Solicítase ás persoas responsables da 

administración dos centros que, coa colaboración do persoal de 

conserxaría, revisen as instalacións e comuniquen as posibles fugas ou 

incidencias detectadas en billas, cisternas ou outros elementos da rede 

de abastecemento, para facilitar a súa reparación. 

2. Comprobación dos depósitos e das bocas de rega e incendios. A 

unidade técnica correspondente encargarase de revisar estes elementos, 

prestando especial atención ao seu estado e á detección de posibles 

perdas de auga. 

3. Redución do consumo destinado á rega. Suspenderanse as regas non 

imprescindibles nas zonas axardinadas das instalacións universitarias, co 

obxectivo de evitar consumos innecesarios. 

Así mesmo, apelamos á colaboración de toda a comunidade universitaria para 

facer un uso responsable da auga nas actividades cotiás, evitar consumos 

innecesarios e comunicar ás persoas administradoras dos centros as posibles 

incidencias que se detecten nas instalacións. 

Estas actuacións forman parte do noso compromiso coa sustentabilidade e coa 

utilización eficiente dos recursos, unha responsabilidade compartida na que a 

colaboración de todas as persoas resulta fundamental. 

 

Agradecemos de antemán a vosa implicación e colaboración. 

 

Vicerreitoría de Infraestruturas, Enerxía e Mobilidade 

Universidade de Vigo 

 

 


